
ᑎᖕᒥᐊᑦ ᓂᕿᑐᖅᑏᑦ, ᐊᔪᓐᖏᓐᓂᕐᒥᓄᑦ 
ᓇᕈᒋᐊᖏᑦ ᐅᖓᓯᑦᑐᐋᓗᒻᒧᑦ ᐊᖑᓇᓱᒃᖢᑎᒃ, 
ᐃᓚᐅᓪᓚᕆᒻᒪᑕ ᓄᓇᐅᑉ ᐃᓕᖅᑯᓯᖓᑕ 
ᐊᐅᓚᓂᕆᔭᖏᓐᓂᒃ ᐅᓄᖅᑐᓂᒃ 
ᓂᕿᑑᒪᓂᖏᓐᓄᑦ ᓄᓇᒥᐅᑕᓂᒃ. ᑕᒪᒃᑯᐊ 
ᖃᓪᓗᓈᓄᑦ ᓇᓗᔭᐅᓂᖏᓐᓄᑦ ᓇᕈᑦᑕᕐᓂᖏᑦ 
ᐅᑉᐱᔾᔪᐊᑦ ᐊᒻᒪᓗ ᐃᓱᓐᖓᐃᑦ, 
ᓂᕿᑐᖅᑎᓪᓗᐊᑕᐅᔫᒃ ᓄᓇᐃᓐᓇᕐᒥᑦ, 
ᑭᒡᓕᖃᖅᑎᑦᑎᒻᒪᑦ ᖃᐅᔨᓴᖅᑎᓂᒃ 
ᑐᑭᓯᓇᓱᐊᕆᐊᖓᓐᓂᒃ ᖃᓄᐃᓕᕐᓂᖏᑕ 
ᓄᓇᐅᑉ ᐊᐅᓚᕙᓪᓕᐊᓂᖓᓐᓂᒃ 
ᐅᑭᐅᖅᑕᖅᑐᒥᑦ. 

ᓴᖅᑭᓐᓇᓱᐊᖅᑕᕗᑦ
ᐱᓕᕆᐊᒥᒃ ᑕᑯᔅᓴᕈᖅᑎᑕᐅᓇᓱᐊᖅᑐᑦ ᐅᑯᐊᓪᓗᐊᑕᐅᕗᑦ: 
• ᐅᓂᒃᑲᐅᓯᕆᓗᒋᑦ ᐅᖓᓯᑦᑐᓄᑦ ᖃᖓᑕᓂᖏᑦ ᐅᑉᐱᔾᔪᐊᑦ ᐊᒻᒪᓗ ᐃᓱᓐᖓᐃᑦ 

ᐊᕐᕌᒎᑉ ᐃᓗᐊᒍᑦ ᓈᒪᓗᒍ
• ᓇᓗᓇᐃᕐᓗᒋᑦ ᑎᖕᒥᐊᑦ ᐊᒃᕌᒍᐃᑦ ᐊᑯᓐᓂᖅᓱᖅᖢᒋᑦ ᐃᕙᕙᒻᒪᖔᑕ ᐅᕝᕙᓗ 

ᐃᕙᔪᓐᓇᐃᕐᓇᖅᐸᑦ 

ᐱᔭᕆᔭᖃᓚᐅᖅᑐᒍᑦ 10-ᓂᒃ ᐃᓱᓐᖓᓂᒃ 
ᒥᑦᑎᒪᑕᓕᐅᑉ ᐊᑭᐊᖓᓂᑦ ᐊᑐᖅᖢᑎᒍᑦ 
ᒪᑦᑎᑦᑕᐅᑏᑦ ᐊᒻᒪᓗ ᐅᑉᐱᔾᔪᐊᕕᓂᖅ 
ᐃᓗᓪᓕᖅᓱᖅᓯᒪᔪᖅ.

ᐱᔭᕆᔭᖃᓚᐅᖅᑐᒍᑦ 12-ᓂᒃ 
ᐅᑉᐱᔾᔪᐊᓂᒃ ᒥᑦᑎᒪᑕᓕᐅᑉ ᐊᑭᐊᖓᓂᑦ 
ᐊᒻᒪᓗ ᑎᓴᒪᓂᒃ ᕼᐆᓲᑉ ᕿᑭᖅᑕᖓᓐᓂᑦ 
ᐅᐊᓕᓂᕐᒥᑦ (ᔫᑳᓐ) ᐊᑐᖅᖢᑎᒍᑦ 
ᐱᓯᔅᓯᒧᑦ ᐱᒋᐊᕈᑎ ᒪᑦᑎᑎᔾᔪᑎᓕᒃ.

ᑖᓐᓇ ᖁᒻᒧᑦᑎᑕᐅᓯᒪᔪᒧᑦ ᓈᓚᐅᑎᑦ 
ᑐᓄᐊᒍᑦ ᓇᒻᒪᐅᓯᖅᑕᐅᓪᓗᓂ 
ᖃᒃᓱᖓᐅᑎᖃᖅᖢᓂ ᐊᕿᑦᑐᒥᒃ 
ᖁᐊᔭᐅᑎᓕᒻᒥᒃ.

ᖁᒻᒧᑦᑎᑕᐅᓯᒪᔪᒧᑦ ᓈᓚᐅᑎᑦ 
ᐃᓕᔭᐅᑲᐅᖅᑐᖅᐸᒃᖢᑎᒃ 
ᐱᓕᕆᓕᒪᔪᓄᑦ (10 ᒥᓂᑦ) 
ᖃᐅᔨᓴᖅᑎᓄᑦ.

ᑕᒪᒃᑯᐊ ᖁᒻᒧᑦᑎᑕᐅᓯᒪᔪᒧᑦ ᓈᓚᐅᑎᑦ 
ᓇᓗᓇᐃᖅᓯᕙᓚᐅᖅᑐᑦ ᓇᔅᓯᐅᔾᔨᔾᓗᑎᒃ 
ᓇᒦᓐᓂᖓᑕ ᑎᖕᒥᐊᑉ ᐅᓪᓗᑦ ᒪᕐᕉᒃ 
ᑕᓪᓕᒪᓪᓗ ᐊᑯᓐᓂᐊᒍᑦ 
ᖁᒻᒧᑦᑎᑕᐅᓯᒪᔪᓄᑦ ᓄᓇᕐᔪᐊᒥᑦ. 

ᐊᕐᕕᓂᓖᑦ ᐅᑉᐱᔾᔪᐊᑦ 
ᓇᓗᓇᐃᖅᑕᐅᓯᒪᔪᓂᒃ 9-ᓂᒃ 
ᑲᓇᓐᓇᕐᒥᑦ ᐊᑐᖅᐸᓚᐅᖅᑐᑦ ᓯᑯᒥᒃ 
ᐃᓚᖏᑦ ᐱᖓᓱᓄᑦ ᑕᖅᑭᓄᑦ 
ᓯᑯᒦᑦᑕᖅᖢᑎᒃ ᐅᑭᐅᒃᑯᑦ.

ᑎᖕᒥᐊ ᓅᑉᐸᓚᐅᖅᑐᑦ 
ᐅᖓᓯᓐᓂᓕᒻᒥᒃ 262 ᑎᑭᖦᖢᒍ 1228 
ᑭᓛᒥᑕᓂᒃ ᐃᕙᕝᕕᖏᓐᓂᒃ 2007-ᒥᑦ. 
ᓇᓂᓚᐅᖅᑕᕗᑦ 7-ᖑᔪᑦ ᐱᑭᐅᖏᑦ 
ᓈᓚᐅᑎᓕᓐᓂᒃ 8-ᓂᒃ ᐅᑉᐱᔾᔪᐊᓂᒃ 
ᕿᑭᖅᑖᓗᒻᒥᑦ 2008-ᖑᑎᓪᓗᒍ.

ᐅᑉᐱᔾᔪᐊᑦ ᓇᒧᕈᓘᔭᖅ 
ᓅᕈᓘᔭᖅᐸᓚᐅᖅᑐᑦ ᐅᑭᐊᒃᑯᑦ 
ᑭᓯᐊᓂᓕ ᐅᓄᕐᓂᖅᓴᐃᑦ 
ᐅᑭᐅᖅᑕᖅᑐᒥᑦ ᐅᑮᓚᐅᖅᑐᑦ.

ᐅᑉᐱᔾᔪᐊᑦ ᓇᓗᓇᐃᖅᑕᐅᓯᒪᔪᑦ ᕼᐆᓲᑉ 
ᕿᑭᖅᑕᖓᓐᓂᒃ ᐅᑮᓚᐅᕐᒥᔪᑦ 
ᐅᑭᐅᖅᑕᖅᑐᒥᑦ ᑭᓯᐊᓂ 
ᐅᖓᓯᓗᐊᓐᖏᑦᑐᒧᑦ ᓅᒃᑎᖅᖢᑎᒃ 
ᐅᑭᐅᒃᑯᑦ ᐊᒻᒪᓗ ᑕᕆᐅᕐᒥᑦ ᐊᑐᕋᑎᒃ.

ᑎᖕᒥᐊᑦ ᐊᑐᓪᓗᐊᑕᓚᐅᖅᑐᑦ 
ᐊᖅᑯᑎᕕᓂᕐᒥᑕ ᖃᓂᒋᔭᖏᓐᓂᒃ 
ᐊᒻᒪᓗ ᖃᓂᒋᔭᖏᑕ ᓄᓇᖏᓄᑦ 
ᐅᑮᔭᖅᑐᖅᖢᑎᒃ.

ᐅᐱᓐᖔᒃᑯᑦ ᐅᑎᖅᐸᓪᓕᐊᓂᖏᑦ 
ᓱᒃᑲᓂᖅᓴᐅᓪᓗᑎᒃ ᐅᑭᐊᒃᓵᖑᔪᒥᒃ 
ᓅᑉᐸᓪᓕᐊᓂᖏᓐᓂᒃ. ᑎᖕᒥᐊᑦ 
ᓂᕈᐊᖅᖠᓯᒪᓕᖅᐸᒃᖢᑎᒃ ᒪᐃ 
ᑕᖅᑭᖓᓐᓂᑦ ᕿᑭᖅᑖᓘᑉ 
ᕿᑭᖅᑕᖓᓐᓂᒃ ᑭᓯᐊᓂ ᐊᑕᐅᓯᖅ 
ᓅᓚᐅᖅᑐᖅ ᐳᕆᓐᔅ ᐹᑐᕆᒃ 
ᕿᑭᖅᑕᖓᓐᓄᑦ.

ᓈᓚᐅᓯᖅᓯᒪᔪᑦ ᐃᓱᓐᖓᐃᑦ ᕿᒪᕉᑎᓚᐅᖅᑐᑦ ᒥᑦᑎᒪᑕᓕᐅᑉ ᐊᑭᐊᖓᓂᑦ 
ᐋᒡᒐᓯ 2008-ᒥᑦ ᐊᒻᒪᓗ ᑕᒪᕐᒥᒃ ᓅᑦᑐᐃᓐᓇᐅᓪᓗᑎᒃ ᐅᒪᕕᒻᒧᑦ 
ᐊᑦᓛᓐᑎᒃᒧᑦ. ᑕᐅᕙᓂ ᓂᐅᕙᓐᓚᓐᑦ ᑲᓇᓐᓇᖓᓂᑦ ᑲᑎᖦᖢᑎᒃ ᓯᑎᐱᕆᒥᑦ. 
ᐃᓚᖏᑦ ᐃᓱᓐᖓᐃᑦ ᐋᕗᕆᑲᐅᑉ ᓄᓇᖏᓐᓄᑦ ᓅᓕᓚᐅᖅᓯᒪᔪᑦ ᑭᓯᐊᓂᓕ 
ᑕᒪᕐᒥᑦᑎᐊᖅ ᓈᓚᐅᑎᖃᖅᑐᑦ ᓂᐱᖃᕈᓐᓃᖅᖢᑎᒃ. 
ᖃᐅᔨᑐᐃᓐᓇᕆᐊᖃᖅᑐᒍᑦ ᖃᓄᐃᓕᕐᓂᕐᒪᖔᑕ ᐃᓱᓐᖓᐃᑦ 
ᐅᑎᖅᓯᒪᓕᕈᑎᒃ ᐊᐅᔭᖅ ᐲᕐᓂᕐᒪᖔᑕ ᐱᐅᔪᓐᓃᕐᓂᕐᒪᖔᑕᓘᓐᓃᑦ. 

ᐅᑉᐱᔾᔪᐊᑦ ᐃᕙᔪᓐᓇᖅᑐᑦ ᐊᕐᕌᒍᓐᖑᕌᖓᑦ ᐅᖓᓯᒋᔭᖓᓐᓂᑦ ᓄᓇᓂᒃ ᐃᕙᕝᕕᕕᓂᐊᓂᒃ. ᐅᑉᐱᕆᔭᕗᑦ ᐅᑉᐱᔾᔪᐊᑦ 
ᐃᕙᓚᐅᖅᑐᑦ ᕿᑭᖅᑖᓗᒻᒥᑦ 2008-ᖑᑎᓪᓗᒍ ᐱᔾᔪᑎᒋᓪᓗᒋᑦ ᐊᕕᓐᖓᐃᑦ, ᓂᕿᓪᓗᐊᑕᖏᑦ, ᐅᓄᖅᑐᒻᒪᕆᐅᓚᐅᕐᒪᑕ 
ᕿᑭᖅᑕᒥᑦ ᐊᐅᔭᕆᔭᖓᒍᑦ. ᐅᑉᐱᔾᔪᐊᑦ ᐅᑮᕝᕕᒋᕙᑦᑕᒥᓄᑦ ᐅᑎᒐᔪᑦᑐᑦ ᐅᑭᐅᓐᖑᕌᖓᑦ ᐊᒻᒪᓗ ᑕᒫᓂ ᑲᓇᓐᓇᕐᒥᑦ 
ᑐᕙᖓᑦ ᐊᑐᖅᑕᐅᓪᓚᕆᑦᑐᖅ ᐅᑮᔪᓄᑦ ᐅᑉᐱᔾᔪᐊᓄᑦ ᓄᓇᕘᑉ ᐃᓗᐊᓂᑦ. 

ᐃᑲᔪᖅᑎᐅᓚᐅᖅᑐᑦ ᐃᓄᐃᑦ. ᖁᔭᒋᔪᒪᕙᕗᑦ ᐃᓄᐃᑦ ᐃᑲᔪᖅᑐᓚᐅᖅᑐᑦ ᖃᐅᔨᓴᐃᑎᓪᓗᑕ ᓄᓇᐃᓐᓇᕐᒥᑦ 
ᐊᐅᔭᐅᑎᓪᓗᒍ 2007-ᒥᑦ ᐊᒻᒪᓗ 2008-ᒥᑦ, ᐱᓗᐊᖅᑐᒥᒃ ᐅᑯᐊ, ᑎ. ᕿᓕᖅᑎ, ᐱ. ᕿᓗᖅᑭᓵᖅ, ᒋ. 
ᐅᐃᕗᓚᑦ-ᑲᐅᔅᓵᓐ, ᒪ. ᔅᑐᕗᓪ, ᔭ. ᑐᕋᒻᐸᓚᐃ, ᒪ.-ᐊ. ᕚᓕᑲᑦ, ᐊᒻᒪᓗ ᐅᓄᖅᑐᒻᒪᕇᑦ ᐊᓯᖏᑦ. ᒪ. 
ᒪᓕᐊᓐᓯᐊᓐ (ᑲᓇᑕᒥᑦ ᐆᒪᔪᓕᕆᓂᕐᒧᑦ ᐱᔨᑦᑎᕋᖅᑏᑦ) ᐃᑲᔪᐃᓚᐅᖅᐳᑦ ᕿᒥᕐᕈᐃᑎᓪᓗᑕ ᖃᐅᔨᓴᒐᕐᓂᑦ. 
ᒋ. ᕕᑦᔨᐊᓪᓗᑦ ᐊᒻᒪᓗ ᒋ. ᓴᒍᐃᓐ ᐃᑲᔪᐃᓪᓗᑎᒃ ᖃᒃᓱᖓᐅᑎᓂᒃ ᐊᑐᖅᑕᐅᔪᓂᒃ ᓈᓚᐅᑎᓄᑦ 
ᐲᔾᔭᐃᑯᑎᓂᒃ ᐊᒻᒪᓗ ᐃᓕᓴᐃᓪᓗᑎᒃ ᖃᓄᖅ ᑲᒪᒋᔭᐅᔭᕆᐊᖃᕐᓂᖏᓐᓂᒃ ᐅᑉᐱᔾᔪᐊᑦ ᐅᓗᕆᐊᓇᖁᓇᒋᑦ. 

ᓈᓚᐅᑎᓕᖅᓱᕐᕕᒃ (ᔪᓚᐃ 2007)
ᐃᕙᕝᕕᒋᔭᖏᑦ ᓄᓇᐃᑦ (ᒪᐃ 2008)

